
Orde do 2 de novembro de 2026 pola que se establecen os criterios para a
cualificacion dos centros, unidades, aulas e postos docentes de especial dificultade,
dependentes desta conselleria, na Comunidade Auténoma de Galicia

Ultima version

A Orde do 18 de outubro de 2010 estableceu a relacidn de centros e postos cualificados de
especial dificultade na Comunidade Auténoma de Galicia. Posteriormente, mediante a Orde do
6 de novembro de 2017 actualizdronse os anexos da dita orde, actualizaciéon que foi obxecto
dunha correccion de erros publicada no Diario Oficial de Galicia do 24 de novembro de 2017.

Asi mesmo, a Orde do 22 de outubro de 2021 (DOG num. 210, do 2 de novembro) incorporou un
novo anexo relativo aos centros de menores.

O Real decreto 1364/2010, do 29 de outubro, polo que se regula o concurso de traslados de
ambito estatal entre o persoal funcionario dos corpos docentes recollidos na Lei orgdnica 2
/2006, do 3 de maio, de educacion, e outros procedementos de provisién de prazas para
cubriren estes, modificado polo Real decreto 677/2024, do 16 de xullo, establece as
especificaciéns a que deben axustarse os baremos na adxudicaciéon de destinos por medio dun
concurso de traslados de ambito estatal nos corpos de funcionarios docentes que imparten
docencia.

Unha das especificacions que se debe ter en conta nos correspondentes baremos é o
desempeiio de postos de traballo que se poidan considerar de especial dificultade.

O tempo transcorrido desde a aprobacién das ordes anteriores, os cambios producidos nas
condiciéns de funcionamento de diversos centros e a aparicion de novas necesidades fan
necesaria a aprobacién duns criterios para a cualificacién dos centros, unidades, aulas e postos
docentes de especial dificultade, asi como un procedemento para a actualizacién anual da sua
relacion.

Asi mesmo, resulta necesario garantir a conservacion dos efectos das cualificacions de especial
dificultade recofecidas ao abeiro da normativa anterior, incluidos os periodos correspondentes
a centros, unidades, aulas ou postos docentes que posteriormente fosen suprimidos, pechados
ou integrados noutros centros.

En consecuencia, co obxecto de dotar de maior claridade, coherencia e seguridade xuridica esta
materia e no exercicio das competencias atribuidas, a Conselleria de Educacidén, Ciencia,
Universidades e Formacion Profesional

DISPON:

Primeiro. Obxecto e ambito de aplicacion

1. Esta orde ten por obxecto establecer os criterios para a cualificacién dos centros,
unidades, aulas e postos docentes de especial dificultade nos centros publicos docentes non
universitarios dependentes da Conselleria de Educacion, Ciencia, Universidades e Formacion
Profesional da Comunidade Auténoma de Galicia.

2. A cualificacién prevista nesta orde tera efectos na valoracion do mérito relativo ao
desempefio de postos de especial dificultade nos concursos de traslados do persoal
funcionario docente dos corpos que imparten as ensinanzas reguladas na Lei orgdnica 2
/2006, do 3 de maio, de educacién, na sua redaccién vixente, de acordo co disposto na
normativa aplicable.

Segundo. Criterios para a cualificacién de centros, unidades, aulas e postos docentes de
especial dificultade

1. Para os efectos da valoracién do mérito relativo ao desempefio de postos de especial
dificultade nos concursos de traslados do persoal funcionario docente, cualificanse como
tales os postos desempefiados nos centros, unidades e aulas que se relacionan a
continuacion:

a) Escolas unitarias.
b) Centros de educacién especial.

c) Aulas especificas de educacién especial situadas en centros ordinarios. A cualificacién
limitarase aos postos docentes que comporten atencion directa ao alumnado escolarizado
nestas aulas.

d) Centros de educacion permanente de persoas adultas situados en centros penitenciarios.
e) Centros de menores.

f) Aulas hospitalarias. A cualificacion limitarase aos postos docentes que comporten
atencidn directa ao alumnado destas aulas.

2. A cualificacion dos centros, unidades, aulas e postos docentes deberd axustarse aos
criterios establecidos nesta orde e as condicions de funcionamento efectivas existentes en
cada curso escolar.

Terceiro. Publicacién dos postos cualificados de especial dificultade

1. A relacién dos centros, unidades, aulas e postos docentes que tefian a consideracion de
especial dificultade en cada curso escolar determinarase mediante unha resolucién da
direccion xeral competente en materia de centros e recursos humanos, de conformidade cos
criterios establecidos nesta orde. Esta consideracion serd efectiva desde o inicio de cada
curso escolar.

2. A resolucion publicarase con anterioridade ao prazo de presentacion de solicitudes no
concurso xeral de traslados correspondente a cada curso escolar.

3. A relacidn actualizarase anualmente, tendo en conta as modificaciéns que se produzan na
organizacién, no funcionamento e nas caracteristicas dos centros, unidades e aulas, asi como
as demais circunstancias relevantes para a aplicacidn dos criterios establecidos nesta orde.

Cuarto. Recofiecemento dos servizos prestados en postos de especial dificultade

1. O persoal docente que desempefiase postos cualificados de especial dificultade manter3,
cando asi lle corresponda de conformidade coa normativa reguladora do concurso de
traslados, o dereito 4@ valoracién dos servizos prestados durante o periodo en que tales
postos tivesen esa consideracidn, ainda que posteriormente o centro, unidade, aula ou posto
perda a cualificacion ou deixe de estar en funcionamento.

2. A supresién, o peche ou a integracion dun centro noutro, asi como a modificacién da sua
denominacién ou do seu cédigo, non afectardn o recofiecemento da cualificacion de especial
dificultade dos postos docentes durante os periodos en que tivesen esa consideracion.

3. Para os efectos previstos nos puntos anteriores, teranse en conta as cualificaciéns de
especial dificultade recofiecidas de conformidade coa normativa vixente no momento da
prestacion dos servizos.

Disposicion derrogatoria unica. Derrogacion normativa

Quedan derrogadas as seguintes disposicions:

a) Orde do 18 de outubro de 2010 pola que se establecen os centros e postos cualificados de
especial dificultade na Comunidade Auténoma de Galicia.

b) Orde do 6 de novembro de 2017 pola que se actualizan os anexos da Orde do 18 de
outubro de 2010 pola que se establecen os centros e postos cualificados de especial
dificultade na Comunidade Auténoma de Galicia.

c) Orde do 22 de outubro de 2021 pola que se engade un anexo V @ Orde do 18 de outubro de
2010 pola que se establecen os centros e postos cualificados de especial dificultade na
Comunidade Autonoma de Galicia.

Disposicion derradeira primeira. Habilitacion para o desenvolvemento e a aplicacion

Facultase a persoa titular da direccidn xeral competente en materia de centros e recursos
humanos para ditar cantas resolucidons sexan necesarias para a aplicacion e o
desenvolvemento desta orde, no ambito das suas competencias.

Santiago de Compostela, 2 de novembro de 2026
Roman Rodriguez Gonzalez

Conselleiro de Educacidn, Ciencia, Universidades e Formacién Profesional

